
A L G G S Ä ÄʹN

Lookkja
Tän vuäppaz täävtõsân lij uʹvdded teâđ mättʼtõõttji psykososiaalʼlaž pueʹrrvââjjam 
tuärjjummšest ougglõsmättʼtõõzzâst. Vueʹppes lij jurddum nuõrivuiʹm toiʹmmjeei  mättʼtõs- da 
ohjjeemtuâjjlaid vuâđđškooulâst da nuuʹbb tääʹzzest. Vuäppaz lie noorrâm eOPE-haʹŋǩǩõõzz 
toiʹmmjeei haʹŋǩǩõõzzâst vuåǯǯum vuäinnmõõžžid da puåđõõzzid nuäjjõõđeeʹl. Haʹŋǩǩõõzzâst 
viʹǩǩeš čõõđ tuâjjpaaʹjid, koin kaartʼteš mättʼtõõttji vuäinnmõõžžid ougglõsmättʼtõõzzâst 
COVID-19 -epidemia ääiʹj. Vueʹppes vuâđđââvv mättʼtõõttji õuʹdde puʹhttem jurddjid, 
mõõnn nalla neʹttjååʹđtum ougglõsmättʼtõs vuäitči tueʹrjjeed mättʼtõõttji psykososiaalʼlaž 
pueʹrrvââjjmõõžž.  Ougglõsmättʼtõʹsse siʹrddeš ǩiõrggânji da tät piiji nuʹtt mättʼtõõttjid ko 
uʹčteeʹlid ođđ da vaʹǯǯlõs päikka.

Ougglõsmättʼtõõttâmpirrõõzzid serddmõš puuʹti õlmmsa, što mättʼtõõtti kaiʹbbje 
õhttsallažvuõđ, vuârrvaaiktõõzz da tuärj mättʼtõõttma. Serddmõš ougglõsmättʼtõʹsse 
puuʹti pannaainâsvuõđ tõʹst, mõõn nalla mättʼtõs õõlǥči jäʹrjsted, mäʹhtt mättʼtõõttjid 
oʹhjjeet da mõõnn nalla mättʼtõõttmõõžžâst ââʹnet huõl mättʼtõõttji pueʹrrvââjjmõõžžâst di 
mättjemtääʹvtõõzzid kuâsttmõõžžâst.  

Ååʹn ko mättʼtõs lij mäccam mååusat klasslõõʹnnjid, ougglõsmättʼtõõzz mieʹldd alttuum pueʹrren 
vuõinnum mõõntõõllmõõžžid lij siiʹsǩuum vueʹssen mättʼtõõzzâst. Uʹčteeʹli ǩiõččlõõttâmhaall 
jeeʹresnallšem teknologiai äuʹǩǩummša lij lâssnam. Tän oʹhjjeem vuäppsest taʹrǩstõõllâp 
ougglõsmättʼtõõzz nuʹtt uʹčteeʹl, mättʼtõõtti ko še mättjem pueʹttemkuuʹlmin. 

Vuäppsest čuäjtõõlât vuârrvaaiktõõzzlaž ougglõsmättʼtõõzz toiʹmmjem-maall, koʹst 
mõõntõõllâm õuddmiârki pääiʹǩ čuõvtet, mõõnn nalla nuõrid vueiʹtet tuärjjeed da ohjjeed 
ougglõsmättʼtõõttmõõžžâst.

Haʹŋǩǩõõzz tuâǥǥaž
Tät vueʹppes ougglõsmättʼtõõzzâst da ohjjeem-mõõntõõllmõõžžin lij šõddâm Tâʹvv-Vuâđđmäädd 
jieʹllemvueʹǩǩ-, joottlõk- da pirrõskõõskõõzz (JJP) miõttâm da Euroopp sosiaalfoond (ESR) 
teäggtem eOPE – Etäopintoihin osallistumisen tukeminen perusopetuksessa da toisen asteen 
koulutuksessa -haʹŋǩǩõõzzâst (01.05.2021-31.09.2023). eOPE-haʹŋǩǩõõzz lij jååʹđtam Lappi 
universiteeʹtt Pedagogiikk tiõđkåʹdd da partneeʹren lij leämmaž Lappi škooultõskõõskõs REDU. 

Haʹŋǩǩõs vuâđđââvv õõuʹdbuž ESR-teäggtem eLAPPI-haʹŋǩǩõõzzâst vuåǯǯum tiõttu tõʹst, što 
Covid-19-pandemia diõtt serddmõš ougglõsmättʼtõʹsse piiji škooulid/mättstroiʹttlid samai ođđ 
päikka, da što ougglõsmättʼtõõzz ohjjeem-mõõntõõllmõõžžid lij mäinn ǩiddeed vuâmmšõõzz. 

Späʹsseb

Haaʹleep späʹssbõõššâd pakkmiõʹlle mättʼtõõttjid, uʹčteeʹlid da rehtoorid, kookk lie leämmaž 
mieʹldd eOPE-haʹŋǩǩõõzz tuâjjpaaʹjin. Tuâjjpääʹj lie ouddam kaallšõs teâđ vuârrvaaiktõõzzlaž 
ougglõsmättʼtõõzz toiʹmmjem-maall ooudâsviikkmõõžž vääras di meâđas vaaiktam tän 
ǩeeʹrj siiskõʹsse.

Späʹssbõõššâp Tâʹvv-Vuâđđmäädd JJP-kõõskõõzz da ESR-foond di Lappi universiteeʹtt da Lappi 
škooultõskõõskõs REDU õõuʹdeemtuâj tuärjjeem õõudâst. 

eOPE-haʹŋǩǩõõzz toiʹmmjeei Ruäʹvnjaarǥâst vueʹssmannust 2023,

Satu-Maarit Korte, eOPE-haʹŋǩǩõõzz jååʹđteei da projeʹkttjååʹđteei, Lappi universiteʹtt 
Solja Upola, äʹšštobddi, REDU 
Janne Väätäjä, haʹŋǩǩõstuâjjlaž, Lappi universiteʹtt 
Pigga Keskitalo, äʹšštobddi, Lappi universiteʹtt

1 Ougglõsmättʼtõs da 
ougglõsmättjummuš
Ougglõsmättʼtõs da ougglõsmättjummuš jie leäkku ođđ ääʹšš. Õuddmiârkkân ǩeʹrjjkuurs lie 
leämmaž juʹn 1800-lååǥǥ looppâst. Teknologia õuddnem mieʹldd ǩeʹrjjkuurs lie siõmmnai 
serddjam neʹttvuâđlaž ougglõsmättʼtõõttâmnääʹllen, mâʹte neʹttkurssân da ääv neʹttkurssân 
(MOOC). Tät lij ääʹvääm õõuʹdbuužž jäänab vueiʹttemvuõđid ougglõsmättʼtõõttmõʹšše da 
-mättjummša fyyslaž âʹlddåårramtaa. COVID-19 -epidemia ougglõsmättʼtõs da -mättjummuš 
šõʹdde tobddsen veezz maaiʹlm pukid mättjeeʹjid da mättʼtemtuâjast toiʹmmjeeʹjid. Kroota 
puättam vueʹǩǩ jååʹđti määŋgaid jeeʹresnallšem ǩiõččlâsttmõõžžid mättʼtõõttjid, di uʹčteeʹlid, 
di puuʹti õlmmsa taarb õõuʹdeed ougglõsmättʼtõs- da ougglõsoʹhjjeemtääidaid. 

Mõõnn nallšem lij kudd ougglõsmättʼtõs mättʼtõõttji peäʹlnn?

Mättʼtõõttji ougglõsmättʼtõõttmõʹšše vaaikte mättʼtõõttâmpirrõʹsse, jiiʹjjes pueʹrrvââjjma da 
mättʼtõõttâmnaaʹlid kuulli tuejjeei. Nääiʹt mättʼtõõttâmtobdd lij ǩidd määŋgain tueʹjjeeʹjin, 
koid ij mättʼtõõtti jiõčč leʹbe ni uʹčtel vueiʹt pâi vaaikted. 

Mättʼtõõttâmpirrõs lij pueʹrr fiʹttjed obbvääʹldlânji nuʹtt, što mättʼtõõttâmtobddja vaaikat nuʹtt 
aunnsallaš pirrõs nuuʹbbnalla säärneeʹl teâtt- da saaǥǥtemteeknlaž infrastruktuur snäätnai 
toiʹmmjummuš ko mättʼtõõttâmtobddjallaš leʹbe psykososiaalʼlaž mättʼtõõttâmpirrõs (Kartt 1). 

Täin õhttna šâdd tääʹssteäddsaž obbvuõtt.

 KARTT 1. Mättʼtõõtti ougglõsmättõõttâmtobddmõõžž raajsmõõvvmõš (Upola et al., 2023).

Määŋglaaǥǥan mättjempirrõõzz

Uʹčteeʹl ougglõsoʹhjjeemtääidai miârktõs šorran, što mättʼtõõtti čõnnââtt 
da motivâsttjââvv äšša. Seämmanalla mättʼtõõtti da uʹčteeʹl kõskksaž 
snäätnai kõskkvuõtt vaaikat miõttlânji ougglõsmättʼtõõttmõʹšše. 
Uʹčteeʹlest kõskksâjjsaž tuâjjan lij ââʹnned huõl ougglõsmättčiâss 
staansõs tobdlmest.  

Ougglõsmättʼtõõttmõõžžâst mättʼtõõtti toiʹmmai täujja suu jiiʹjjes 
pirrõõzzâst. Tän diõtt mättjempirrõõzz da tõi teeknlaž vaʹrrjõõttâmtääʹzz 
vaajtâʹlle, mii pohtt jiiʹjjes vaʹǯǯtõõzzid mättʼtõõttma da mättjummša. 
Õuddmiârkkân neʹttõhttvuõtt vuäitt leeʹd meälǥas, kuäʹss teâđserdd 
kuâkksâtt.

Seämmanalla pääiʹǩest vueiʹtte leeʹd seämma poodd še jeeʹres piârvuäzzla 
mättʼtõõllmen da ougglõstuâjain. Vieʹltǩani pukin ij leäkku ââʹnnmest 
jiiʹjjes teâttmašina ǩeeʹjjmieʹldd ääiʹj, seâša tõi âânnmõõžž joudd jueʹǩǩed 
jeärrsivuiʹm. Tät eʹpet pohtt jiiʹjjes vaʹǯǯtõõzzid, jos piârrjest pukin 
mättʼtõõttjin lie õhttna mättčiâss.  

Nuʹtt mättʼtõõtti ko uʹčteeʹl še vueiʹtte jakstõõllâd kamera da mikrofoon 
âânnmõõžž. Tääzz mäinnan vuäitt leeʹd õuddm. tõt, što ij haaʹled 
õlmmsest čuäʹjted jiiʹjjes aazzâlm pukid jeärrsid. Suåvldõõzz mâʹte 
Teams leʹbe Zoom ouʹdde kuuitâǥ vueiʹttemvuõđ personâʹstted jeärrsid 
kuâsttjeei jiiʹjjes koov õuddmiârkkân jeeʹresnallšem tuâǥǥažkoovaivuiʹm. 
Kamerai âânnmõʹšše kaiʹbbjet täujja uʹčteeʹl oʹhjjõõzz ij-ka tõi äävai leʹbe 
ǩidd âânnmõõžž vueiʹt ââʹnned samai seʹlvven. Nuʹtt kamerai âânnmõõžž 
ko tõi ââʹnǩani kuâđđmõõžž âlgg še vuâđđtõõllâd. 

Aazzâlmpirrõõzzâst mättʼtõõttjest vueiʹtte leeʹd še kueʹttåårrai 
tuâj, mâʹte pävvrõõššmõš, nuõrab piârvuäzzlain huõl âânnmõš, 
trååʹccaǩjieʹllʼji viiǥǥummuš olggan da jeeʹres lââʹsstuâj. Tõn nääʹleld 
ougglõsmättʼtõõttâmpirrõõzz peʹjje še mättʼtõõttjid jeeʹresärvvsaž sâjja. 
Ougglõsmättʼtõõttâmpirrõõzzid kuulli vueiʹttemvuõđi da vaʹǯǯtõõzzi 
vuâmmšummuš kaiʹbbai uʹčteeʹlest šiõǥǥ mättʼtõõttitobddmõõžž.

2 Ougglõsmättʼtõõzz 
plaanmõõžžâst
Ougglõsmättʼtõõzz plaanmõõžž õõlǥči ohjjeed seämma pedagooglaž vuâđđjurddi ko 
âʹlddmättʼtõõzz plaanmõõžž. Nuʹtt âʹldd-, ougglõs- ko hybriidmättʼtõõzz plaanmõõžžâst 
kõskksõmâs äʹšš, mâʹst vueʹljet lij  mättjemtäävtõõzzi meäʹrtõõllmõš. Mâŋŋa täʹst vueiʹtet 
vaʹlljeed täid täävtõõzzid tuärjjeei mättʼtõsmõõntõõllmid da neävvaid.

Ougglõsmättʼtõõzz jäʹrjstummuš kaiʹbbai pâi teknologiaid/suåvldõõzzid, koid âʹlddmättʼtõõzzâst 
jeäʹt pâi taarbšuku. Nääiʹt ougglõsmättʼtõõzz plaanmest šorran tõn poodd miârktõs, kuäʹss 
tuejjeet vaʹlljummšid ââʹnnmest åårrai teknologiain/suåvldõõzzin.

ADDIE -mättjemhäämeem mall  (Branch, 2009)

Ougglõsmättʼtõõzz plaanmest vuäitt ââʹnned še vieʹǩǩen õuddmiârkkân ADDIE 
-mättjemhäämeem maall, koonn bukva miârkkšâʹvve Analyys, Design kååʹtt miârkkšââvv 
häämummuž, Development kååʹtt miârkkšââvv õõuʹdummuž, Implementation kååʹtt 
miârkkšââvv čõõđ viikkmõõžž da Evaluation kååʹtt miârkkšââvv ärvvtõõllmõõžž. 

Analyyspoodd haaʹleet tieʹtted da smiõttâd MÂIʹD mättjeei taarbše, mõõkk lie mättjemtäävtõõzz, 
mättjummuž čuõlmmpääiʹǩ, tän poddsaž silttummuš, vueiʹtlvaž mättʼtõsmõõntõõllmõõžž da 
äiʹǧǧrajjtõs. 

Häämeempoodd smiõttât MÄʹHTT mättʼtõõzz õõlǥči taʹrjjeed da mâiʹd pedagooglaž 
mõõntõõllmõõžžid da digitaalʼlaž neävvaid kaʹnnat mättjemtääʹvtõõzzid kuâsttmõõžž õuʹdde 
ââʹnned. Täʹl kaʹnnat smiõttâd koonn jäʹrjstõõzzâst jeeʹres teeʹmid õõlǥči čuäʹjtõõllâd, mõõnn 
nalla mättjummuž kaʹnnat ärvvtõõllâd, mõõnn nalla mättjeeʹji õhttsažtuâj da vuârrvaaiktõõzz 
vuäitči tuärjjeed da mõõnn nalla mättjeeʹji jeeʹresnallšemvuõđ, määŋgkulttuurlažvuõđ da 
määŋgǩiõllsažvuõđ vääʹldet lokku.

Õõuʹdeempoodd plaanmõõžž viiǥǥât mättmateriaali da siiskõõzzi konkreettlaž tässa 
õuddmiârkkân jeeʹres programstõõǥǥi veäkka (diačuäjtõõzz, video djn.). Seämmast smiõttât 
mõõnn nallšem multimediaelemeeʹnt, mättʼtõstoiʹmmjummuš da mättjummuž raaveei 
haʹrjjtõõzz da aktiviteeʹtt čõnnâʹtte mättjeeʹjid leʹbe pueʹree mättjemtobddmõõžž. Rajjum 
materiaalid kaʹnnat teʹsttjed õuʹddel âânnmõõžž.

Čõõđviikkmest plaanât materiaali da plaani viikkmõõžž tuejjeem tässa, smiõttât mäʹhtt 
õuddmiârkkân mättjemtobddmõõžžid da perstummuž monitorââʹstet, da mõõn nalla mättjeei 
õhttee mättjeʹmes tuõtt jieʹllma. Seämmast smiõttât mäʹhtt materiaalid jueʹjjet mättjeeʹjid, 
taarbšet-a materiaalid vuâla da taarbšet-a vuâlže vuäppõõzzid jeeʹres aaʹšši kaunnma, mäʹhtt 
ärvvtõõllmõõžž uuʹdet da maacctõõzz noorât.   

Ärvvtõõllmõš da čåuddmõõžži reflektâsttmõš lij juätkkjeei proseʹss čåuddmõõžži juõʹǩǩ 
pooddâst, što taarbšum muttsid vueiʹtet tuejjeed. Vueiʹtet smiõttâd lie-a čåuddmõõžžin 
raavâsvuõđ leʹbe rââʹžžesvuõđ, lij-a šiõttuum täävtõõzzid kuåsttum, mõõnn nalla vaʹlljuum 
mättjem-mõõntõõllmõõžž da valmštum materiaal šiõʹtte, perstõʹtte, motivõʹstte leʹbe 
älšmõʹtte mättjeeʹjid.

ANALYYS

DESIGN  
kååʹtt 

miârkkšââvv 
häämummužADDIE

DEVELOPMENT  
kååʹtt miârkkšââvv 

õõuʹdummuž

IMPLEMENTATION 
kååʹtt miârkkšââvv 
čõõđ viikkmõõžž

EVALUATION  
miârkkšââvv 

ärvvtõõllmõõžž

T U E J J E E M T Ä ÄʹZ Z Õ U D D M I Â R K K

Mäʹhtt altteed ougglõsmättʼtõõzz plaanmõš?

1. Meäʹret mättjemtäävtõõzzid
 » Vääʹld lokku konteeʹkst, mättʼtemplaan, 

määŋglaaǥǥan mättjeeʹjid

2. Vaʹlljed mättʼtõs-
mõõntõõllmõõžžid 

 » õuddm. joukktuâj, jiõččnaž tuejjummuš

3. Meäʹret taarbid, mâiʹd 
kaiʹbbjak äuʹǩǩeed jurddum 
neävvain

 » õuddm. aʹlǩǩesvuõtt lokku vääʹldeeʹl tiõttum 
âkksaid mättjeeʹjid mield

4. Ooʒʒ da vaʹlljed 
mättjemproseeʹss peäʹlnn 
šiõttlõmâs neävvaid 

 » kõõjj tuâjjtaaurõõžžin, ooʒʒ neeʹttest

5. Viiǥǥ čõõđ mättõõzz
 » teâđast jiijjad da mättʼtõõttji roolid 

mättʼtem poodd

6. Ärvvtõõl mättʼtõõzz da raaj 
muttsid taarb mieʹldd



Mättʼtõõttji psykososiaalʼlaž pueʹrrvââjjam tuärjjummuš ougglõsmättʼtõõzzâst 1514

3 Sosiaalʼlaž, psyykklaž da 
fyyslaž pueʹrrvââjjmõš

Psyykklaž pueʹrrvââjjmõš ougglõsmättʼtõõzz äiʹǧǧen vuäitt liiŋktõõvvâd õuddmiârkkân 
mättʼtõõtti tobddâm kuârmtõʹsse ougglõsmättʼtõõzz ääiʹj, koozz tuʹst lij väʹldd vaaikted.

Pueʹrr lij muʹštted, što pueʹrrvââjjmõš šâdd 1) sosiaalʼlaž 2) psyykklaž da 3) fyyslaž tuejjeeʹjin, 
koid vuäitak še uʹčteeʹlen vaaikted.

Taaurõõžž, piâr di ââʹldmõs oummu lie kõskksââʹjest õõuʹdeʹmmen nuõr sosiaalʼlaž 
pueʹrrvââjjmõõžž. Mättʼtõõtti tääuʹjmõsân vuäǯǯa viõǥǥ da äukkjâʹvve vuârrvaaiktõõzzâst, 
da tobddmest, što sij koʹlle jouʹǩǩe – nuuʹbbid tät vuäitt leeʹd kuârmteei da jeänab jiõččines 
tuejjeemnääʹll lij hiâlpab.

 
”Miõlltiõrvâsvuõttčuõlm leʹbe tõi huânnʼnummuš, õhttuåårrmõš, sosiaalʼlaž 
kõõsk oummuid da õhttvuõđ âânnmõš occnjaš. Måtamnallšem čårstõõttâm 
riskk vuäitt šorrned.” 

Mõõnn nalla ton vuäitak uʹčteeʹlen tuärjjeed 
mättʼtõõttji sosiaalʼlaž pueʹrrvââjjmõõžž?

 » Smeʹllkââtt vieʹǩǩ raukkmõʹšše čuõlmmpaaiʹǩin da 
taʹrjjed paaiʹǩid, koin vieʹǩǩ vuäitt raukkâd spontaanâld

 >  Sååvšeei da vuârrvaaiktõõzzlaž toobdâlm joukktuâjain

 > Staansõs, kuõiʹtkõskksaž kaaunõõttmõõžž

 » Taʹrjjed mättʼtõõttjid jeeʹresnallšem naaʹlid ââʹnned 
vuârrvaaiktõõzz nuʹtt tuin ko jeärrsi mättʼtõõttjivuiʹm

 > Joukktuâj, ohjjeemääiʹj

Mõõnn nalla vuäitak uʹčteeʹlen tuärjjeed 
mättʼtõõttji psyykklaž pueʹrrvââjjmõõžž?

 » Taʹrjjed mättʼtõõttjid paaiʹǩid väʹldded mättjummša 
kuulli čuõlmmpaaiʹǩid õlmmsa

 > Kõõjj kuullmõõžžid mättʼtempââʹj äiʹǧǧen

 » Vuâmmšeʹǩed määttai obbkuârmtemvuõđ jeärrsi 
uʹčteeʹlivuiʹm

 > Jie pâjjlõs maacctemääiʹj tuâjaid

 » Taʹrjjed määŋgpeällsaž tuejjeemnaaʹlid mättʼtõõttjid

 > Hoʹhsse, što jiijjad mättpââʹjest jie taarbâž leeʹd  
puk mättʼtõsmõõntõõllmõõžž ââʹnnmest peʹce 
kõskksââʹjest lij, što jååʹttmen åårrai määttain šâdd 
čââpp obbvuõtt

Ougglõsmättʼtõõzzâst lij täʹrǩǩ ââʹnned huõl še jiiʹjjes fyyslaž pueʹrrvââjjmõõžžâst, koonn 
tuärjjee mättʹtõõttâmpeeiʹv mieʹrrkõskksaž rutiin. Uʹčteeʹlen täʹrǩǩ lij teâđsted, što mättʼtõõttji 
mättʼtõõttâmpirrõõzz lie čuuʹt määŋglaaǥǥan ougglõsmättʼtõõttâm äiʹǧǧen.

Mõõnn nalla vuäitak uʹčteeʹlen tuärjjeed 
mättʼtõõttji fyyslaž pueʹrrvââjjmõõžž?

 » Ââʹn kõõskid, älšmââtt liikkummša/pakkõõllma, čuäʹjet 
õuddmiârk

 » Raaj čiõlgg da õudlkâʹsttemnallšem mättʼtem-
mõõntõõllmõõžžid 

“Säʹlbškueʹđi rââʹdd, ko ij mättjam ni mâiʹd. Teâttmašina ikkân čõõđ leäi vaiggääb 
mättʼtõõttâd da vieʹǩǩ kõõččmõš lij vaiggääb ko âʹlddmättʼtõõzzâst. Õhttu jiõččinan 
pääiʹǩest åårrmõš še veʹrddeeʹl škoouʹle, koʹst lie sosiaalʼlaž kõõsk, sälbškueʹđi 
rââʹdd.”

Sosiaalʼlaž da emotionaalʼlaž mättjummuš  (SEL)  
(Yoder, 2014)

Ougglõsmättʼtõspoodd vââjj tåbddjed vaiggeen raajjâd pueʹrr, staansõs da vuârrvaaiktõõzzlaž 
mij-jiõgg. Sosiaalʼlaž da emotionaalʼlaž mättjummuž mall fokusâsttjââvv mättjemtäävtõõzzi 
lââʹssen teeʹmes tääidai õuddnummša. Sosio-emotionaalʼlaž silttummuš miârkkšââvv 
takai tääʹzzest tääid jälstõõttâd da vaaldšed tobddjeez sosiaalʼlaž paaiʹǩin.  Mall âânn seʹst 
vitt tääʹrǩab sueʹrj: jiõččteâđstemvuõtt, jiiʹjjes jååʹđtem tääid, sosiaalʼlaž teâđstemvuõtt, 
ooumažkõskkvuõtt-tääid da vaʹstteemvuõđlaž tuʹmmstõktuâjj.

Jiõččteâđstemvuõtt lij täidd tobdsted tobddmõõžžeez, mii tõid vuäitt vaaikted di fiʹttjed jiiʹjjes 
raavâsvuõđid, rââʹžžesvuõđid, streʹsstueʹjjeeʹjid da miõllǩieʹssi aaʹššeez.  Son toobdast še 
jeärrsi tobddmid da mäʹhtt jiiʹjjes tobddmõõžž vaaikteei jeärrsid. Son vuäitt reflektâʹstted da 
kõõččâd mõn diõtt toobdam nääiʹt da mõõnn nalla vuäitčem muʹtted jiijjan jälstõõttmõõžž. 
Vuäitak ââʹnned mallâttmõõžž leʹbe čuäjtõõllmõõžž mättjeeʹji vieʹǩǩtem diõtt tobdsted måkam 
tobddmõõžž siʹjjin da nuuʹbbin vueiʹtte leeʹd.

Jiiʹjjes jååʹđtem tääid ouʹdde oummuid silttummuž da strategiaid ǩiõttʼtõõllâd peeivlaž 
streeʹss da vaaldšed tobddmeez vaʹǯǯlõs vuârrvaaiktempaaiʹǩin leʹbe teʹl ko muđoi lij vaiggâd. 
Mättʼtõõttji oodd šiõttõõllâd tobddmõõžžeez vaaikte mättʼtõõttji mušttu da sij ââʹnnem 
kognitiivlaž resuursid mättjemtuâjaid tuejjeen. Nääiʹt mättjeeja šâdd vueʹǩǩfiʹttjõs da son 
mättai, koon poodd lij äiʹǧǧ jååʹđted, uʹvdded jeärrsi jååʹđted da koon poodd da mõõnn nalla 
tuejjeed jiõččines. Tän peäʹl õuddnummšest vieʹǩǩat õuddmiârkkân jiõččtuõʹllstõõllmõõžž 
harjjtummuš. Õhttsažtuâjjtääidaid vuäitt harjjtõõllâd vuässõõđeeʹl joukkšlaajjid da 
siõrid. Täid paaiʹǩid vuäitt mâʹŋŋlubust reflektâʹstted õõutsââʹjest da täʹst vuäitt uʹvdded 
konstruktiivlaž maacctõõzz. 

Sosiaalʼlaž teâđstemvuõtt oudd ooumže vueiʹttemvuõđ väʹldded lokku jeärrsi ǩiõččâmkuuʹlmid 
da õõuʹdeed empatiatääidaid. Sosiaalʼlânji teâđsteei mättjeeʹjin vuäitt aaibšed, što sij 
tobdste da ouʹdde äärv jeärrsi tobddmõõžžid, silttummša, vuäinnmõõžži da persoonlažvuõđi 
õõutnallšemvuõđid da jeäʹrdõõzzid. Sij silttee še säimmõõttâd da toiʹmmjed joouk aktiivlaž 
vuäzzliʹžžen, uuʹdeeʹl sââʹj še jeärrsid. Tän vuäitči harjjtõõllâd õuddmiârkkân tuejjeeʹl jooukin 
tuʹmmstõõǥǥid da õhttsaž vuâkkõõzzid.

Ooumažkõskkvuõtt-tääid ouʹdde mättjeeʹjid silttummuž tuõʹllʼjed tiõrvâs da tääʹssteäddsaž 
kõõskid oummid, di oodd vuâsttlâʹstted negatiivlaž sosiaalʼlaž teädd, čåuʹdded oummui 
kõskksaž konfliiʹktid da ooccâd taarb mieʹldd vieʹǩǩ. Mättʼtõõtti âʹlǧǧe pâʹstted tuejjeed 
jeärrsivuiʹm joukktuâjaid, tõn diõtt ko joukktuâjaid vuässõõttmõš lij kaallšõs täidd še tuâjj-
jieʹllmest. Ooumažkõskkvuõtt-tääidain čieʹppes mättjeei silttad kulddled da saǥstõõllâd, 
fiʹttjed jeeʹres vuäinnmõõžžid da jueʹǩǩed jurddjid. Mättat mättʼtõõttjid ââʹnned õuddmiârkkân 
tiʹǧǧeem- da konfliʹkttčåuʹddemtääidaid, di harjjtõõl dialoog sijvuiʹm podd pooddâst, što sij 
mättje suåvlded tääid še ođđ paaiʹǩin. Reflektõʹstti kulddlummuž harjjtõõlât nuʹtt, što mättjeei 
tuejjee muåni-muåni, kuäʹss nuuʹbb säärneen da kovveen mâiʹd-ne nuʹbb kulddal da mâŋŋa 
noobbast kuullmes (eža vaiggâd).

Vaʹstteemvuõđlaž tuʹmmstõktuâjj oudd mättʼtõõttjid silttummuž da tuʹmmjemoodd ââʹnned 
miõlstes eettlaž vuäinnmõõžžid, pueʹttivuõđ, ciʹsttjummuž da staanvuõttvuäinnmõõžžid 
tuʹmmstõõǥǥid tuejjeen. Tät odd âânn seʹst pâsttmõõžž tobdsted čuõlmmpaaiʹǩid da 
pâsttmõõžž viikkâd õõudårra šiõttlõs čåuddmõõžžid čuõlmmpaaiʹǩid lie-ba tõk sosiaalʼlaž 
leʹbe akateemlaž čuõlmmpääiʹǩ. Tuäʹrjjed čuõlmmčåuʹddemtääidai õuddnummuž uuʹdeeʹl 
mättjeeʹjid tuâjjan analysâʹstted šõddmõõžž leʹbe vaʹǯǯtõõzz õuddmiârkkân čuõlmmčåuʹddem-
maʹlle vuâđđõõvvi kõõččmõšrääid veäkka.

M Õ Õ N T Õ Õ L L Â M T Ä ÄʹZ Z 
Õ U D D M I Â R K K

Roolsiõr jooukin, kuäʹss juõʹǩǩka vuäitt 
uʹvdded jeeʹresnallšem rool leʹbe aktiviteeʹtt, 
õuddmiârkkân optimistt, pessimistt, jeeʹres 
ämmat eeʹttkõʹsttjid leʹbe jeeʹres historiast 
tääʹrǩes oummuid. Jooukin vuäitt tuejjeed še 
risttsaaʹnid,  teâttǩeâlbaid, juurdkaartid da 
sääʹnnpõõlvid mättjum teeʹmi pirr. Joukk vuäitt 
še õõutsââʹjest kommentâʹstted mättʼtõsvideoid 
piijeeʹl tõid maainâskopplõõzzid, vaʹsttõõzzid 
kõõččmõõžžid, pââjaspiijjmõõžžid da håʹt 
mâka liiŋkid jeeʹres videoid.

4 Jiõččohjjõõvvâmtääid da 
monpâʹstlvažvuõtt

Jiõččohjjõõvvi mättjummuš (SRL) (Peel, 2020)
Jiõččohjjõõvvi mättjummšest mättjeei mättai vaaldšed jiiʹjjes mättjummuž, fiʹttjed jiõccses 
šiõttlõs mättjemstrategiaid. Lââʹssen son mättai toiʹmmjemnaaʹlid tuejjeed jiõččines, vaʹǯǯteeʹl 
jiiʹjjes, di mättai ärvvtõõllâd jiiʹjjes mättjummuž. Uʹčtel lij ohjjeei da fasilitõʹstti roolâst, raajeeʹl 
mättjummša šiõǥǥ toobdâlm da raamid, vieʹǩǩteeʹl mättjemtäävtõõzzi meäʹrtõõllmõõžžâst, 
ohjjeeʹl jeeʹresnallšem mättjummuž kuånstid, mättjemproseeʹss, puåđõõzzi čuäjtõõllmõõžž 
da mättʼtõõttji jiõččarvvtõõllmõõžž. 

Jiõččohjjõõvvi mättjummuž mättjet nelljan tääʹzzest, koivuiʹm uʹčtel plaanmallânji harjjtâtt 
mättjeei: õhttât mättjummuž, fasilitââst mättjummuž, määŋglaaǥǥan mättjummuž da 
sosiaalʼlaž mättjummuž.

Õhttât mättjummuž kovvad tõn, mõõn nalla mättjeeja taʹrjjeet vueiʹttemvuõđ täävtõõzzlaž 
mättjummša äuʹǩǩeeʹl jiiʹjjes miõllǩieʹssi aaʹššid tuõtt jieʹllmest. Täävtõõzzlažvuõtt rääjj 
mättjummuž mieʹrrääʹšš kuâsttjeeʹjen. Mättjempoodd liiŋktummuš tuõtt jieʹllma da ääiʹjben 
mättjum leʹbe teoria tuejjeem tässa, ravsmâtt mättjummuž. Õuddmiârkkân, vuõʹššen mainstet 
teäddviõǥǥâst da mâŋŋa vuäǯǯ jiõčč kåittad ääʹšš tuejjeem tääʹzzest.

Jiõččohjjõõvvâmtääidain lij kõõččmõš ääiʹj da tuâjjmeäʹr vaaldšummšest di jiiʹjjesnallšem naaʹlin 
mättʼtõõttâd da mättjed aaʹššid. Mättʼtõõttji jiõččohjjõõvvâmtääid vaajtâʹlle jiânnai, mõõnn 
diõtt ougglõsmättʼtõõttmõõžžâst täʹrǩǩ lij, što mättʼtõõttjest lij jiiʹjjes-i sääimas, koʹst pâstt 
vuäǯǯad vuäʹpstõõzz da vieʹǩǩ ougglõsmättʼtõõttâm äiʹǧǧen. Uʹčteeʹlen kaʹnnat še muʹštted, 
što mättʼtõõtti kaiʹbbje tuärj, ohjjõõzz da maacctõõzz huõlǩani siʹjji jiõččohjjõõvvâmtääidain.

Neeʹttest ougglõsmättʼtõõttmõš vuäitt leeʹd päiʹǩǩ jiiʹjjes monpâʹstlvažvuõđ da 
jiõččohjjõõvvâmtääidai õuddnummša. Monpâʹstlvažvuõđ peäʹlnn miârkteei sââʹjest  lij mättʼtõõtti 
vaaldšemtobddmõš määttaines. Jiõččohjjõõvvâmtääid da positiivlaž monpâʹstlvažvuõđ  jurddi 
puäʹtte pueʹrmõsân õlmmsa paaiʹǩin, kuäʹss mättʼtõõtti hoʹhssai ođđ naaʹlid mättʼtõõttâd da 
jiiʹjjes kuånstid õõuʹdeed mättjummšes. Tät kuâsttai õuddmiârkkân tuõsttmen kulddlõddâd 
jeeʹresnallšem mättʼtõõttmõõžž tuärjjeei mättʼtõõttâm-mõõntõõllmõõžžid da neävvaid/
suåvldõõzzid.

Mõõnn nalla vuäitak tuärjjeed mättʼtõõttji jiõččohjjõõvvâmvuõđ da 
monpâʹstlvažvuõđ ougglõsmättʼtõõttmõõžžâst?

 » Raaj tuâjaid čiõlgg vuäʹpstummšid da ärvvtõõllâm vuâđaid 

 » Vieʹǩǩet mättõõttjääd raajjâd jiõccses ääiʹj da tuâjai vaaldšummuž tuärjjeei 
mättʼtõõttâmäiʹǧǧtaaul, koozz lie mieʹrǩǩuum jm. tuâjai maacctõõzz da takai 
mättʼtõõttâmäiʹǧǧ

 » Jääʹrjest mättʼtõssad  nuʹtt, što tõn vuäitt õudlkâʹstted da tõt lij čiõlggsânji strukturõsttum

Fasilitââst mättjummuž kovvââll tõn, mõõn nalla mättjeeja taʹrjjeet vueiʹttemvuõđ da 
tuâjjneävvaid jiõčč aktivâsttjõõvvad mättjummšest, koonn uʹčtel seuʹrrai da ohjjad õõudårra. 
Što tän tuejjeemnääʹl vuäǯǯat toiʹmmjed, lij pueʹrr harjjted mättjeeʹjid uʹčteeʹl piijjâm tiõttum 
rutiinid, da tõõzz mâiʹd uʹčtel mättjeeʹjin vuârdd. Nääiʹt vueʹjjest leʹbe aktiviteeʹttest nobba 
seeʹrdeen ij äiʹǧǧ mõõn tuʹššen. Lij še pueʹrr uʹvdded mättjeeʹjid õuddmiârkid, mõõn nalla jiõčč 
tiõttum pääiʹǩest, mâʹte vueiʹvestlaʹsǩǩummšest, toiʹmmai. Nääiʹt vuäitt älšmâʹtted mättjeeʹjid 
smiõttâd jiiʹjjes juʹrddemnääʹl da vuâmmšed jiiʹjjes õuddnummuž silttummšest. Mättjummuž 
vuäitt fasilitâʹstted še visuaal’lânji, tuâj ouddmõõžž lââʹssen teeʹmest čuäjtõõlât teâđaid 
koovvân leʹbe videon, leʹbe håʹt mâka kõõččmõõžživuiʹm temma kuuleeʹl, koid mättjeei âʹlǧǧe 
kaunnâd vasttõõzz. Mättʼtõõzzâst vuäitt še ââʹnned ǩiõʹrǧǧes ärvvtõõllâmneävvan laminõsttum 
viõʹlǧǧes põʹmmai, koozz mättjeei peʹjje õuddmiârkkân vaʹsttõõzz matemaattlaž leʹbe koonn 
täättas kõõččmõʹšše. Ko täid kaaggât pââjas uʹčtel vuäinn tâʹlles lij-a mättʼtum äʹšš fiʹttjum da 
vuäitt-a mättʼtõõzzâst mõõnnâd õõudårra.  

Määnŋlaaǥǥan mättjummuš kovvââll tõn, mõõnn nalla mättjeeja vueiʹtlvââʹstet 
jiõččreflektâsttmõõžž da mõõnn nalla mättjeei ååsk jiiʹjjes silttummša da monpâʹstlvažvuõʹtte 
ravsmââʹttet. Tän tuärjjad jeeʹresnallšem pedagooglaž mõõntõõllmi da še ärvvtõõllâm-
mõõntõõllmõõžži âânnmõš. Vaiggõbân häämuum aaʹššid vuäitt smavveed uuʹccben leʹbe 
taʹrjjeed jeeʹres naaʹlid piâssâd õhttsaž fiʹttjõʹsse mättjemproseeʹssest da tuâjain. Lij še pueʹrr 
uʹvdded vueiʹttemvuõđ tuejjeed õuddmiârkkân kuõiʹtin jeeʹres naaʹlin, kuäʹss mättjeei vuäitt 
vaʹlljeed jiõccses toiʹmmjeei nääʹl õlmmeed jiiʹjjes. Õhtt tuâjain vuäitči leeʹd vooʹps ǩeerjlaž, ko 
eʹpet nuʹbb vuäitči leeʹd vuäzzas ǩeerjlaž da vuäzzas pirstõõzz, video leʹbe jiõntõõzz häämast. 
Tuâjjouddmõõžžâst vieʹǩǩat mättʼtõõttitobddmõš, što uʹčtel pâstt tuärjjeed jeeʹresnallšem 
mättjeeʹji pueʹrmõs pieʹlid da rââʹžžesvuõđ, di ǩeâittad oʹnstummšin.

Sosiaalʼlaž mättjummuš miârkkšââvv tõn, mõõnn nalla mättjempoodd õhttsažtuâjj rääjj 
mättjummšest aktiivla da õhttsallaž, vueiʹtlvââʹsteeʹl še positiivlaž mättjemtoobdâlm, 
kommunikâʹsttemtääidai da ooumažkõskkvuõđi raajjmõõžž da tuõʹllʼjummuž. Kõskksaž 
sââʹjest sosiaalstummšest lij positiivlaž da perstem toobdâlm raajjmõš, õhttsaž 
vaʹsttõsvuõtt mättjummšest (õuddmiârkkân jooukâst tuejjuum tuâj čåuddmõõžžin, ciʹsttjeei 
kommunikâsttmõš mättjeeʹji, di huõlteeʹjivuiʹm, tõn diõtt ko pukid õhttat tuõiv mättjeei 
pueʹrmõs vueiʹtlvaž mättjempuåđõõzzâst. 

T U E J J E E M T Ä ÄʹZ Z Õ U D D M I Â R K K

Õuddmiârkkân lookkâmpââʹj aalǥâst leʹbe kuurs altteen, vueiʹtet kurssvuâlže raajjâd vuäʹnkõs 
kuurs da mättjemvuâla čuäjtõõllâmvideo. Veâl, jos kuurs puk mättjeei jie toobd kueiʹmeez, 
leʹbe jos mâka uʹčtel lij ođđ da haaʹlad mättjed tobddâd mättjeeʹjid pueʹrben, vueiʹtet raajjâd 
videočuäjtõõllmõõžž juõʹǩǩkast (uʹčteeʹlest še). Video kaʹnnat leeʹd vuäʹniǩ, 90-180 sekunttâd, 
da tõn vääras lij pueʹrr piijjâd koonn-ne teeʹm da tuejjeed håʹt mâka tõn raajjâm veäʹǩǩen 
kõõččmõõžžid. Nääiʹt puk vueiʹtte mättjed kueiʹmm kueiʹmsteez mâiʹd-ne ođđ da tobdstõõttâd 
nuuʹbbeez pueʹrben, raajeeʹl pueʹrab toobdâlm ougglõsmättʼtõspooddid. Õuddmiârkkân 
vuäitči leeʹd kurss, koin mättʼtet videoi raajjmõõžž. Nääiʹt vueiʹtet čuäjtõõllâmvideost tättad 
mušttled siõmmna jijstes, ǩii lij da koid aaʹššid miõll ǩeäss, mõõnn diõtt haaʹlad mättjed tän 
ääʹšš pirr, mõõnn nallšem jieʹllikaartin tuʹǩǩad da mâʹst ij tuʹǩǩed dnõ. 



2322

5 Infograaf čårstõõttâm 
cõggmõõžž strategiain

Vueiʹtlvââʹstet õhttsaž 
ođđ aaʹššid da teeʹmid 
tobdstõõttmõš

Tuõʹllʼjet motivaatio

Ravsmââʹttet vuässadvuõđ da 
čõnnõõttmõõžž

Tuõʹllʼjet õʹhttekuullâmvuõđ 
tobddmõõžž

Raaveet joouk sosiaalʼlažvuõđ 
da sosiaalʼlaž tääidaid

Tuärjjeet positiivlažvuõđ da 
monpâʹstlvažvuõđ 

Väälat ååsk jiiʹjjes tääidaid da 
puäđlviʹžže

Vieʹǩǩtet vueiʹnned 
jeeʹresnallšem vaʹlljeemvääraid

6 Infograaf čårstõõttâm cõggmõõžž 
strategiain inklusiivlaž da 
määŋgkulttuurlaž konteeʹkstest

Uuʹdet sââʹj jeeʹresnallšemvuõʹtte

Vuäzlvââʹttet joouk obbnes

Tuärjjeet õõutverddsažvuõđ 
da tääʹssäärv

Ainsmââʹttet tuärj 
vuõiggäiggsažvuõđ

Uuʹdet sââʹj ääv saǥstõõllmõʹšše da 
vuârrsaǥstõõllmõʹšše

Tobdstet jeeʹresnallšem taarbid

Tuõʹllʼjet õhttsažjiõgg da 
joukkraajjâmaktiviteeʹttid

Uuʹdet vueiʹttemvuõđid õhttsaž 
aktiviteeʹttid da tuâjaid

Tobdstõõđât jeeʹresnallšem 
ǩiõlid, kulttuurid, ämmtid dnõ

Vueiʹtlvââʹstet ođđ 
ǩiõččâmkuuʹlmi 
kuullmõõžž da Saǥstõõlât viggmõõžžin da 

teâđain kuuleeʹl tiõttum 
ooumažjooukid

Saǥstõõlât jeeʹresnallšem äärvain, 
naaʹlin da vuârddmõõžžin

7 Vuârrvaaiktõõzzlaž 
ougglõsmättʼtõõzz toiʹmmjem-mall

Vuârrvaaiktemvuõđ tuärjjeei pedagooglaž vuâđđjurddi:

Aktiivlaž mättjummuš: 

Älšmâtt mättjeeʹjid 
vuässõõttâd aktiivlânji 
saǥstõõllmõõžži, 
joukktuâjai da 
tuejjeemtääʹzz projeeʹkti 
veäkka 

Jerruum mättʼtõs: 

Mättʼtõsmõõntõõll-
mõõžži, -materiaali 
di ärvvtõõllmõõžž 
šiõttlâttmõš vaʹstteed 
õhttnaž mättʼtõõttji 
taarbid da ooddaid

 

Formatiivlaž 
ärvvtõõllmõš: 

Ärvvtõõl mieʹrrkõõski 
mättjeei õuddnummuž 
vuõiggäiggsaž 
maacctõõzz uʹvddem 
diõtt da mättʼtõs-
strategiai šiõtteem diõtt 
tõn meâldlânji 

Vipuviõǥǥ

2014-2020
Euroopp unioon
Euroopp vuʹvddõõuʹdeemfondd 

Vuârrvaaiktemnääʹl:

Synkroonlaž 
vuârrvaaiktõs: 

Vueiʹttemvuõđi 
raajjmõš reaaläiggsaž 
saaǥǥtummša uʹčteeʹli 
da mättjeeʹji kõõsk, 
mâʹte Q&A-ištlmid da 
joukksaǥstõõllmid

Asynkroonlaž 
vuârrvaaiktõs: 

Taʹrjjad vueiʹttemvuõđid 
kommunikaatioid da 
õhttsažtuõjju reaaläiggsaž 
išttlmi åålǥbeäʹlnn 
õuddm. neʹttpååʹšt 

Veʹrddsõsõhttsažtuâjj: 

Mättjeeʹji smeʹllkâttmõš 
õhttsažtuõjju 
veʹrddsõõzzivuiʹm 
joukkprojeeʹkti da 
juõkkum äʹššǩiiʹrji 
teevvam veäkka

Vuârrvaaiktõõzzlaž ougglõsmättʼtõõzz täävtõsân lij:

Raajjâd interaktiivlaž 
mättjempirrõõzz, kååʹtt õõuʹdad 
mättʼtõõttji čõnnõõttmõõžž da 

õhttsažtuâj

Hiâlpted saaǥǥtummuž uʹčteeʹli da 
mättʼtõõttji kõõskâst

Teeknlaž tuâjjneävvai da vuâlai 
äuʹǩǩummuš mättʼtõs- da 

mättjemtobddmõõžži pueʹreem diõtt

Taʹrjjeed persoonlaž mättʼtõõzz da 
tuärj mättʼtõõttji taarbid

Õõuʹdeed õhttsallažvuõđ 
da sosiaalʼlaž vuârrvaaiktõõzz 
ougglõsmättʼtõõttji kõõskâst

Vipuviõǥǥ

2014-2020

